Ngasup Ertimbang




alah sada unsur i bas hikmat/kebijaksanaan/kepentaren e me

pertimbangen entah pe reasoning. Pertimbangen e arus logis

ras kritis. Logis, e me masuk akal, teraloken sue ras fakta ras
ilmu labo khayalan ras imajinasi. Kritis e me banci ijabap ras
ipertanyaken ka mulihi guna ndatken sada pengertin si mbages.
Salah sada sumber pemeteh selain rasionalitas e me pengalamen.
E maka hikmat e me buah arah pemeteh ras pengalamen si ersada
i bas totalitas manusia. E maka kalak lalap nge erlajar gelah
berhikmat ntah pe pentar segedang geluhna. Segedang geluhta
kita lalap bertumbuh i bas hikmat ras erlajar kerna hikmat. Teptep
wari kita kekurangen kepentaren, e maka kita pe mindo
kepentaren e. I bas Jakup 1:5,"Tapi adi lit i bas kam si kurang
kepentarenna, ertotolah ia man Dibata si mereken kepentaren e
man bandu”.
Sendalanen kerna si e, Paulus pe nuriken man perpulungen Korinti
maka kalak si dewasa kegeluhen pertendinna maka ia pentar si
ngasup ertimbang kerna kai e. Kalak si dewasa labo itentuken
masalah umur tapi kalak si matang i bas ngertiken kegeluhen enda
ras ertimbang kerna ia sabap ia pe iajari Dibata arah Kesah Si
Badia. Tapi sebalikna lit ka kalak si metua reh pentarna ka ia sebap
mbue pengalamen geluh i bas ia. Tentu si e kerina saling
melengkapi subuk i bas umur bage pe i bas pengalamen geluh
khususna pengalamen pertendinna ras Tuhan maka pentar ia
ertimbang kerna kai pe i bas kegeluhenna.
Kalak si ngasup ertimbang kerna kai pe lit pikiren-pikiren si positip
i bas geluhna. E maka kalak si ertimbang ngasup milah-milah
pemikiren si ipegeluh i bas ndalani masa gundari enda. Fokus ku
bas pemikiten si jadi titik tolak guna ndatken kemalemen ate.

Ketidak-bahagiaan menandakan adanya jalan pikiran yang salah.
Seperti halnya Resehatan yang buruk menunjukkan adanya gaya hidup
yang buruk, (Paul Bourge)



